
TN LE GOUVERNEMENT
DU GRAND-DUCHE DE LUXEMBOURG
Ministére des Affaires intérieures

Gemeinsam Antwert vum Har Inneminister, Léon Gloden, vun der Madame Justizministesch, Elisabeth
Margue a vun der Ministesch fir Gldichstellung an Diversitéit, Yuriko Backes, op d’parlamentaresch Fro
n°1823 vum honorabelen Députéierten Marc Georgen zum Sujet “Viols sous soumission chimique”.

Fro 1.

Bis zu désem Zaitpunkt huet d‘Police am Kader vun Enquéten nach keng Hiweiser op esou “Gruppen” an
de soziale Medie fonnt.

De Gebrauch vu K.O.-Drépsen ass awer reegelméisseg e Sujet an de Policeenquéten a kann net
ausgeschloss ginn. Bis haut konnten a kengen Affairen esou Méttel nogewise ginn, aus verschidde Grénn:
a ville Fall haten d’Affer Alkohol konsuméiert a konnten sech no eegener Ausso net un d’Faiten erénneren
a keng zouverlasseg Ausso maachen. An anere Fall gouf en lwwergréff, oder eng Vergewaltegung, net
zaitno gemellt, wouduerch de Gebrauch vu K.O.-Drépse schwéier bis onméiglech nozeweise war.

Am Kader vun den éischten Assisen iwwer geschlechterbaséiert Gewalt, déi den 20. Januar 2025 vum
Glaichstellungsministére organiséiert goufen, si Piste beschwat ginn, op déi sech déi global
Regierungsstrategie konzentréiere soll am Kampf géint déi verschidden, vun der Istanbulkonventioun
couvréiert, Gewaltformen. An deenen eenzelnen Ateliere mat 120 Expert-innen aus 60 Organisatioune
gouf och iwwert déi sougenannten nei Forme vu Gewalt geschwat. Et gouf drop higewisen, datt de Begréff
vun der Gewalt als solchen net e feststoenden ass, ma duerch Entwécklunge vun eiser Zait staark beaflosst
averannert gétt.

E gutt Beispill stellt d’Gewalt duer, déi duerch déi sougenannten nei Technologien an am digitale Raum
facilitéiert gétt: e Konzept dat nach relativ nei ass, wou awer schonn op nationalem an internationalem
Plang aktiv dru geschafft gétt, wéi z.B. um Niveau vum Europarot, deen un enger Recommandatioun
schafft fir désen neie Gewaltforme méi resolut entgéint ze trieden. Sou muss an désen Diskussiounen z.B.
den Austausch an den ugeschwate schwéier zouganglechen an ongestéierte Chatforen iwwer Formen vu
Gewalt (och déi méttels chemesche Substanzen an/oder Medikamenter), souwéi d’'Responsabiliséierung
an d’Sanktionnéirung vun de Bedreiwer mat abezunn ginn.

Wat spezifesch Gewalt betréfft, déi duerch chemesch Substanzen favoriséiert gétt, fir e potentiellt Affer
fligeg ze maachen, sou waert den Nationalen Aktiounsplang iwwer geschlechtsbaséiert Gewalt och dés
Form an de Fokus huelen an dést op allen Niveauen, d.h. Formatioun, Legislatioun, Statistik an
Fuerschung, wéi och d’Betreiung vun den Affer. Et sief doriwwer eraus drop higewisen, datt all Affer vu
Gewalt en Charge geholl gétt, vun de conventionnéierte Partner vum MEGA, onofhdangeg wéi oder wou et
zur Gewaltauslibung komm ass...ob doheem am haisleche Kader oder am Fraizditberdich an onofhdangeg
ob chemesch Substanzen oder Medikamenter am Spill waren.

Fro 2.

Hei drénner d’Statistike vun de Vergewaltegungen an de leschte 5 Joer:

Nei Affare — Vergewaltegungen (Art. 375 vum Code pénal)

2020 2021 2022 2023 2024
Parquet vu 22 24 33 42 26
Dikrech
Parquet vu 114 115 135 149 156
Létzebuerg
Total 136 139 168 191 182

Source : Affaires nationales, JUCHA, Extraction 17.1.2025
Fro 3.

D’Justizautoritéite roden émmer, datt d’Affer vu sexueller Gewalt systematesch eng Plainte solle
maachen. Dést erméiglecht et, fir effektiv géint sexuell Gewalt an all hire Forme kénnen ze kampfen. All
Plainte an all Meldung féieren automatesch zu enger Enquéte.

Well et awer natierlech en héichsensibelt Thema ass, entscheet sech eng onbestémmten Zuel vun Affer,
sech kengem unzevertrauen a keng Plainte ze maachen. Et ass net méiglech hei eng ongeféier Zuel ze
nennen.

An de leschte Jore goufen awer grouss Efforte gemaach, fir genau dés Donkelziffer ze reduzéieren,
d’'Tabuen ze briechen an d’Zuel vun de juristeschen Affdren ze erhéijen.

Fro 4.

W2éi och schonns bei der Antwert op d’parlamentaresch Fro n° 1581 duergeluecht: Et ass extrem schwéier
d’Administratioun vun esou Substanzen ze beweisen, well se némmen e puer Stonnen am Blutt oder
souguer am Urin detektéierbar sinn. Well d’Plainten, besonnesch am Beraich vu sexuelle Verstéiss, dacks
eréischt zu engem spéideren Zaitpunkt gemaach ginn, kann de Beweis net méi bruecht ginn. D’chemesch
Ennerwerfung gétt vun Affer vu sexuelle Verstéiss (Vergewaltegungen, Verstéiss géint sexuell Integritéit)
invoquéiert, fir d’Absence un Awéllegung vun hirer Sadit duerzeleeén. Well et keng Circonstance
aggravante vun désen Inkriminatiounen duerstellt, mee ee faktuellen Emstand, gétt dést aktuell net tel
qguel an der JUCHA-Datenbank vun de Justizautoritéite registréiert an et ass dofir net méiglech, aus der
Datebank Statistiken an désem spezifesche Kontext ze produzéieren. De Code pénal bestrooft an den
Artikele 402 bis 405 awer d‘Administratioun vu Substanzen, déi d’Gesondheet schwéier beaflosse kénnen,
wourénner d’chemesch Ennerwerfung och ka falen. Sou hu weider lwwerpréiwungen erginn, datt déi
betraffe Procés-verbaux tatsidchlech Plainte vun Affer betreffen, déi sech beschwéieren, datt hinnen
eppes onbewosst an hiert Gedrénks geschott gouf (“K.O.-Tropfen”).

Nei Affaren — Art. 402, 403, 404 et 405 vum Code pénal

2020 2021 2022 2023 2024
Parquet vu Dikrech 0 0 2 0 0
Parquet vu 7 2 10 5 6
Létzebuerg
Total 7 2 12 5 6

Source : Affaires nationales, JUCHA, Extraction 17.1.2025
Fro5

Et gétt op den Artikel 383 vum Létzebuerger Code pénal verwisen, dee praziséiert, datt allgemeng
d’Fabrikatioun, den Transport, d’Verbreedung op iergendeng Manéier an op all Medium vun enger
gewalttdteger oder pornographescher Noriicht oder vun enger Noriicht, déi d’ménschlech Dignitéit
schwéier beaflosse kann, oder den Handel mat esou enger Noriicht mat enger Prisongsstrof vun engem
Mount bis zu 3 Joer an enger Geldstrof vun 251 bis 50.000€ bestrooft gétt, wann dés Noriicht vun engem
Mannerjarege ka gesinn oder verstane ginn. Den Artikel 383bis vum Code pénal geet nach méi wait, wann
et ém Biller geet, déi e Mannerjarege betreffen.

Duerch d'Transpositioun vun der Direktiv iwwert d’'Bekampfung vu Gewalt géint Fraen an haislech Gewalt,
kénnt et zu weideren Adaptatiounen am Code pénal, notamment, wat spezifesch d’Verbreedung vu
Material sexueller Natur ouni den Accord vun der betraffener Persoun ugeet. Zousatzlech dozou waert
am Kader vun der Reform vum Code pénal, déi vum Justizministére etappeweis am Gang ass gemaach ze
ginn, séchergestallt ginn, ob een an désem Kontext all Forme vu Gewalt a potentiell Strofdoten, och mam
Bléck op déi aktuell technologesch Méiglechkeeten, gesetzlech genuch ofdeckt.

Létzebuerg, den 24. Februar 2025
Den Inneminister
(s.) Leon Gloden





